
sikudanan nua gemuma ka sicuayan

kasicuayan a pakata gemuma, peniliq anan ta kadjunangan a gaqumain,
kumalji a calisilisi a kazatazatan, lemivas sa ljemama sa kavacuk. nu
ljemama demaicanan ta indatan, kemasizaya a pendjek nuljemama, lja
gemaljugalju a pasalauz a sapuy, tu inika maljama tjuzuma cemecemel,
gemagalj ta cawcau ta sacemel. nu makaljama gemuljic sa kavacuk, vatjen a
gau kata kasiw sana semangatj. kumalji a i dangadangas a i cevaceva,
ikanga samacunugq atalem.

a kay nivuvu, pasusu sakamaya tua sivaikan nu kaljaneman,
namapenetj tuanema sitaleman. nu sangasan a giljas mavacuk, nu
sikasanmusalj kata tjelulj a giljas, temugut, temalem tua garizang, nu
sikatjelulj kata simatjelj a giljas ki gemusul temalem ta tjalav, nu sikalimalj
kata nemelj a giljas, masik, nu sika pitjulj a giljas kivaqu, nu sikavalulj a
giljas kitjalava. tazua tjemiljuwar ta gang kata kiyaw. patagilj a masalut. nu
sikasivalj a giljas djemaudjaw sa kiljumay, nu sikasimuluq a qgiljas
Kigarizang, nu sikasimuluqg tu ita giljas kivasa, nu sikasimulug tu drusa
giljas cemapa man aradj, nu masucavilj makayanga kivurasi kipuk.

mayatazua saliman tua gemuma a sikudanan a ljemitacavilj.

sa azua turivecan a sikasengseng, izua sikaw, tjakit, karangu, cepeng,
kakesir, vuka, vukavuka, pitau, tjatjukun, kuacuy, ridraridr.

a ramaljemaljeng nu penaula ta kadjunangan, piljagedi ta upu a
temalem ta malaing tu siyak, qarizang, puk, kuva, djaudjaw... tu sitalem a
pitua tjinugutan. ljakua a talem, tja pacacadjacadjain.

nu makatjugut sa qudjalji, nu sipakatjelulj nu sipakasimatjelj tja
liuliven. nu ljemigiljigim anga, nu kadrusadrusanga nu mautjelu anga,
patagilj itjen a masik. nu masiasik itjen aza namavalid tja pakakiluvaluvad,
aza inasik, tja sitavalj tazua lualua a vaqu. nu tjemangebu anga vaqu, kigau a
padjulu tu semanpakpak sapakelayan a lalaya a kungkung, tua sivilad ta
gayagayam, saremuar auta tua kaizuanan nu zemazaw.

nu lemangeda ta zaing na kerilj, tja legelegen aza kungkung, cabcaben
aza pakpak, pay miperper a maviladj aza kerilj! u kivadagan tivuvu, akuika

masepelj ayaw azemazazazaw? * kedri a saliman! ” aya tivuvu. aza temeqic
ta sikaw, cempu ta cepeng ta karangu, malaing a sengesengan. sa nuizua

saladj maretjaucikecikel, masasenasenay,.” kavalanga! sicuayan! ” ayaken

tjaivuvu a temevela!

